ԱՄՓՈՓԱԹԵՐԹ 
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՕԳՈՍՏՈՍԻ 24 N 1343-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	1. ՀՀ կադաստրի կոմիտե
	2023-04-26

	
	N ՍԹ/5457-2023

	Ի պատասխան Ձեր 2023 թվականի ապրիլի 17-ի N 01/6303-2023 գրության՝   «Հայաստանի Հանրապետության կառավարության 2022 թվականի օգոստոսի 24-ի  N 1343-Ն որոշման մեջ փոփոխություն և լրացում կատարելու մասին»                                         ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
   1. Նախագծով նախատեսվում է շահառուի հետ կնքել փոխհատուցման պայմանագիր՝ առանց կառավարության համապատասխան որոշման նախագիծը նախապես մշակելու: Պետք է նախապես ստացվեին շահագրգիռ պետական մարմինների դիրքորոշումները, այնուհետև կայացվեր որոշում:
   2. Նախագծով վերացվում է բանկային երաշխիքը ներկայացնելու պահանջը:
   3.   Նախագծի N 1 հավելվածի 6-րդ կետով նախատեսվում է, որ ներդրումային ծրագրի իրականացման համար, սեփականության իրավունքից բացի, շահառուն կարող է ունենալ նաև առնվազն 10 տարվա վարձակալության կամ առնվազն 10 տարվա օգտագործման իրավունք:  
   Նախագծի հիմնավորման մեջ բացակայում է կարգավորման բնույթի, նպատակի, առկա խնդիրների վերաբերյալ որևէ վերլուծություն, որի հետևանքով հնարավոր չէ գնահատել Նախագծով նախատեսված կարգավորումների դրական ազդեցությունը:
Նշենք, որ ներկայացված կարգավորումները պարունակում են որոշակի ռիսկեր: Գործող իրավակարգավորումների պայմաններում կառավարության համապատասխան որոշումները շրջանառելու ընթացքում ի հայտ են եկել կոնկրետ դեպքերում ծրագրի իրականացման որոշակի խնդիրներ, որոնք խոչընդոտ էին հանդիսանալու նաև անշարժ գույքի իրավունքների պետական գրանցման գործընթացում: Ներկայացված դիտարկումների հիման վրա նախագիծը լրամշակվել է՝ կանխելով հետագա խնդիրները:
   Բանկային երաշխիքի պահանջի վերացման դեպքում բաց է մնում շահառույի կողմից պայմանագրային պարտավորությունները  չկատարելու դեպքում քաղաքացիաիրավական պատասխանատվության ենթարկելու հարցը:
   Ինչ վերաբերում է օգտագործման իրավունքով պատկանող հողամասի վրա ենթակառուցվածք կառուցելուն, հայտնում ենք, որ օրենսդրորեն կարգավորված չէ օգտագործման իրավունքի դադարման դեպքում սեփականության իրավունքի պատկանելիության հարցը: Ըստ քաղաքացիական օրենսդրության դրույթների՝ հողամասի վրա կառուցված շինությունը պատկանում է տվյալ հողամասի  սեփականատիրոջը:
	





Չի ընդունվել։
Բացակայում է շահագրգիռ մարմիններին Նախագիծը շրջանառելու պահանջը՝ հաշվի առնելով Նախագծով ստեղծվելիք միջգերատեսչական հանձնաժողովի դերակատարությունը։

 Ընդունվել է մասնակի։
 Հավելվածի 6-րդ կետը վերաշարադրվել է՝ հիմք ընդունելով գործող որոշումը (2022 թվականի օգոստոի 24-ի N 1343-Ն)։ Նշված կարգավորման շրջանակներում ընդլայնվել են շահառուի կողմից անշարժ գույքի նկատմամբ իրավունքները։













Չի ընդունվել։
Բանկային երաշխիքի պահանջի վերացումը պայմանավորված է այն հանգամանքով, որ պետության կողմից սուբսիդավորորման գործընթացն իրականացվելու է շահառուի կողմից ներդրումային ծրագրի իրականացման ավարտից և ենթակառուցվածքի կառուցումից հետո։

	2. ՀՀ քաղաքաշինության կոմիտե
	2023-05-02

	
	N 01/21.1/5092-2023

	«Հայաստանի Հանրապետության կառավարության 2022 թվականի օգոստոսի 24-ի N 1343-Ն որոշման մեջ փոփոխություն և լրացում կատարելու մասին» ՀՀ կառավարության որոշման նախագծի վերաբերյալ ՀՀ քաղաքաշինության կոմիտեն իր լիազորությունների շրջանակում դիտողություն և առաջարկություն չունի:
Միաժամանակ Կոմիտեն հայտնում է իր պատրաստակամությունը մասնագիտական խորհրդատվության միջոցով օժանդակելու ներդրումային ծրագրերի իրականացմանը:
	                        Ընդունվել է։
      

	3. ՀՀ ֆինանսների նախարարություն
	2023-05-02

	3. 
	01/9-2/8507-2023

	 Ձեր 14.04.2023թ. N 01/6303-2023 գրությամբ ներկայացված «Հայաստանի Հանրապետության կառավարության 2022 թվականի օգոստոսի 24-ի «Ենթակառուցվածքներ ներդրումների դիմաց» օժանդակության տրամադրման միջոցառման իրականացման անհրաժեշտ բազային պահանջները, օժանդակության տրամադրման կարգը և պայմանները հաստատելու մասին» N 1343-Ն որոշման մեջ փոփոխություն և լրացում կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
1. Նախագծի 7-րդ կետում նշված է, որ «Շահառուն օժանդակություն ստանալու նպատակով հայտի ներկայացման պահի և օժանդակության ստացման օրվա դրությամբ չպետք է ունենա չկատարված հարկային պարտավորությունները գանձելու վերաբերյալ հարուցված վարչական վարույթ:»։ Այդ կապակցությամբ վերոնշյալ կետում առաջարկում ենք սահմանել դրույթ այն մասին, որ շահառուն օժանդակություն ստանալու նպատակով հայտը ներկայացնելու պահին չպետք է ունենա նաև հայտը ներկայացնելու հաշվետու տարվան նախորդող երեք հաջորդական հաշվետու տարիներից որևէ մեկի արդյունքներով արձանագրված իրացման շրջանառության որոշակի չափը գերազանցող (օրինակ 5 տոկոս) չկատարված հարկային պարտավորությունները գանձելու վերաբերյալ հարուցված վարչական վարույթ:
2. Նախագծով առաջարկվում է վերոգրյալ որոշման մեջ կատարել փոփոխություն, որը հնարավորություն կտա ընկերություններին արդեն իսկ իրականացված ներդրումների շրջանակներում դիմել «Ենթակառուցվածքներ ներդրումների դիմաց» ծրագրով նախատեսված պետության կողմից օժանդակության ստացմանը։ 
Այդ կապակցությամբ հայտնում ենք, որ հիմնավորված և գնահատված չեն արդեն իսկ կատարված ներդրումների դիմաց օժանդակության տրամադրման դեպքում պետության հնարավոր ծախսերը։ Հարկ է նշել, որ նշված դրույթը պետության համար առաջացնում է չգնահատված պարտավորություններ` հանդիսանալով անկառավարելի ֆիսկալ ռիսկ։
Միաժամանակ, հարկ է նշել նաև, որ վերոնշյալ ծրագրի հիմնական նպատակը (ինչը նշված է նաև Նախագծին կից ներկայացված հիմնավորման մեջ) նոր ներդրումների ներգրավվումն է, ինչի իրականացման պարագայում հիմնավորված չէ արդեն իսկ կատարված ներդրումների դիմաց օժանդակության տրամադրումը։ 
Հաշվի առնելով վերոգրյալ դիտարկումները` առաջարկում ենք Նախագծից հանել նշված դրույթը և Նախագծով առաջարկվող` «օժանդակություն ստացող տնտեսվարող սուբյեկտի կողմից ներդրումների կատարման և ենթակառուցվածքի կառուցման փաստը հավաստող հաշվետվությունների ընդունման միջգերատեսչական հանձնաժողովի ստեղծման» վերաբերյալ հետագա քննարկումներն իրականացնել նշված դիտարկումների հիման վրա լրամշակված նախագծի առկայության պայմաններում։
	          
           




  Չի ընդունվել։
    Համարում ենք ոչ նպատակահարմար, քանի որ վերջինս ներդրողների և ընկերությունների համար հավելյալ բարդություններ է ստեղծում օժանդակությանը դիմելու տեսանկյունից։      
       




   
  Չի ընդունվել։
 Նախագծի նպատակն է օժանդակել ներդրումային ծրագիր իրականացնող կազմակերպություններին, իսկ իրականացված ներդրումների չափից է կախված նաև պետության կողմից տրամադրվող օժանդակության չափը։
Ընդունվել է մասնակի։
Նախագծում ավելացվել է դրույթ՝ համաձայն որի սուբսիդավորումը իրականացվելու է տվյալ տարվա ՀՀ պետական բյուջեով սույն միջոցառման համար նախատեսված միջոցներից՝ հիմք ընդունելով իրականացված ներդրումների ծավալը և Նախագծով սահմանված չափաքանակները։
Հաշվի առնելով, որ օժանդակության տրամադրման որոշումը ուժի մեջ է մտել 2022 թվականի օգոստոսի 24-ին ուստի որպես մեկնարկային ժամանակահատված է ընդունվել 2022 թվականին մեկնարկած ներդրումային ծրագրերը։







	4. ՀՀ տարածքային կառավարման և ենթակառուցվածքների նախարարություն
	2023-05-05

	4. 
	ԳՍ/27.3/12888-2023

	 ՀՀ տարածքային կառավարման և ենթակառուցվածքների նախարարությունը, ուսումնասիրելով  «Հայաստանի Հանրապետության կառավարության 2022 թվականի օգոստոսի 24-ի N 1343-Ն որոշման մեջ փոփոխություն և լրացում կատարելու մասին» ՀՀ կառավարության որոշման նախագիծը (այսուհետ՝ Նախագիծ), հայտնում է հետևյալը.
1. Գործնականում բազմաթիվ են դեպքերը, երբ նախագծի նախաբանում հղում է արվում Սահմանադրության 146-րդ հոդվածին՝ այն դիտարկելով որպես լիազորող նորմ, մինչդեռ, Սահմանադրության նշված նորմն իրականում այլ բովանդակություն ունի և ոչ մի կերպ չի կարող դիտարկվել որպես «ունիվերսալ» լիազորող նորմ: 
Հետևաբար, ելնելով վերոգրյալից, առաջարկում ենք Նախագծի նախաբանը խմբագրել:
2. Նախագծի 2-րդ կետի 2-րդ ենթակետը առաջարկվում է շարադրել հետևյալ խմբագրությամբ.
2) Հայաստանի Հանրապետության էկոնոմիկայի նախարարի հրամանով ստեղծվում է օժանդակության տրամադրման նպատակով սույն որոշման շրջանակներում ֆինանսական օժանդակություն ստացող տնտեսվարող սուբյեկտի կողմից ներդրումների կատարման և ենթակառուցվածքի(ների) կառուցման համապատասխան հիմնավորումներով անհրաժեշտության փաստը հավաստող փաստաթղթերի փաթեթի ընդունման միջգերատեսչական հանձնաժողով (այսուհետ՝ Հանձնաժողով)։:
3. Նախագծի հիմնավորման մեջ նշված չէ տնտեսական գործունեության տեսակների ընտրության հիմնավորվածությունը։ Միաժամանակ պարզ չէ, թե ՀՀ էկոնոմիկայի նախարարությունը (այսուհետ՝ Նախարարություն), օրինակ՝ ինչպես է իրականացնելու նույն տարածաշրջանում կամ բնակավայրում  տնտեսական գործունեության նմանատիպ ծրագրերի հայտերի ներկայացման դեպքերում դրանց նախընտրությունը:
4. Նախագծի 1-ին կետով խմբագրվող հավելվածի.
· 1-ին կետի համաձայն՝  «ՀՀ կառավարությունը (այսուհետ՝ կառավարություն) (ի դեմս ՀՀ Էկոնոմիկայի նախարարության (այսուհետ՝ Նախարարություն)) ներդրումային ծրագիր իրականացնող կազմակերպությանը (այսուհետ՝ շահառու) տրամադրում է օժանդակություն ներդրումային ծրագրի իրականացման համար նախատեսված տարածքն անհրաժեշտ ենթակառուցվածքով ապահովման համար կատարված ծախսերի փոխհատուցման ճանապարհով (այսուհետ՝ օժանդակություն)։», նշված կարգավորումից բխում է, որ շահառուին պետք է ապահովի ենթակառուցվածքների համար նախատեսված հողերի ձեռքբերման, ենթակառուցվածքների կառուցման գործընթացը։ Այս համատեքստում անհրաժեշտ է Նախագծում հստակեցնել, թե ենթակառուցվածքները, այդ թվում՝ ճանապարհը հանդիսանալու են շահառուի սեփականություն, թե ոչ,
· 11-րդ կետով սահմանվում է, որ Նախարարությունը հայտն ստանալուց հետո 5 աշխատանքային օրվա ընթացքում ուսումնասիրում է այն և թերությունների բացակայության դեպքում մեկամսյա ժամկետում շահառուի հետ կնքում է պայմանագիր փոխհատուցման տրամադրման մասին։ Առաջարկում ենք Նախագծում ներառել նաև կնքվելիք պայմանագրի օրինակելի ձևը,
· 13-րդ և 14-րդ կետերը համապատասխանաբար շարադրել հետևյալ խմբագրություններով.
13. Ներդրումային ծրագիրը ամբողջ ծավալով իրականացնելուց և ենթակառուցվածքը կառուցելուց հետո՝ այդ փաստը և դրանց համար կատարված ծախսերը համապատասխան հիմնավորող փաստաթղթերով ներկայացված հաշվետվությունը (այսուհետ՝ Հաշվետվություն) շահառուն ներկայացնում է պատասխանատու մարմնին։,
14. Իրականացված ներդրումները և կառուցված ենթակառուցվածքի վրա կատարված ծախսերը հաստատվում են շահառուի կողմից ներկայացված Հաշվետվության հիման վրա, իսկ Հաշվետվությունը պետք է կազմված և հաստատված լինի Big 4 միջազգային հեղինակավոր ցանկում ներառված աուդիտորական կազմակերպության կողմից։ Հաշվետվությունը պետք է հավաստի շահառուի կողմից ներդրումների իրականացման և ենթակառուցվածքների կառուցման նպատակով կատարված՝ փաստաթղթերով հիմնավորված ծախսերը և իրականացրած աշխատանքների ծավալները։:
5. Նախագծի հավելվածում անհրաժեշտ է ավելացնել դրույթ՝ սահմանելով, որ շահառուն անհրաժեշտ ենթակառուցվածքների կառուցումը իրականացնում է  իրավական ակտերի, քաղաքաշինական և նորմատիվ-տեխնիկական փաստաթղթերի պահանջներին համապատասխան։
	                    




    Ընդունվել է։




 
  Ընդունվել է։
      





  Ընդունվել է։
Ավելացվել են համապատասխան հիմնավորումները։









  Ընդունվել է մասնակի։
  Օժանդակության տրամադրումն հանձնաժողովի կողմից իրականացվելու է հիմք ընդունելով նախագծով սահմանված չափորոշիչները՝ իրականացված ներդրումների ծավալը և ենթակառուցվածքի կառուցման վերաբերյալ հավաստող անհրաժեշտ փաստաթղթերը։ Ենթակառուցվածքի կառուցումն իրականացվելու է շահառուի կողմից և սեփականության իրավունքի վերաբեյալ հարցը կարգավորվելու է համաձայն օրենսդրության, իսկ ենթակառուցվածքի կառուցումից և իրականացված ներդրումներից հետո էլ պետության կողմից համապատասխան փաստաթղթերի և հիմնավորումների առկայության պարագայում իրականացվելու է փոխհատուցում։ 

Ընդունվել է։




Ընդունվել է։






  Ընդունվել է։


  



	5. ՀՀ շրջակա միջավայրի նախարարություն
	2023-05-08

	5. 
	N 1/01.7/7502-2023

	1. Հաշվի առնելով, որ ներդրումային ծրագիրը, «Շրջակա միջավայրի վրա ազդեցության գնահատման և փորձաքննության մասին» օրենքի 4-րդ հոդվածի 1-ին մասի 6-րդ կետի համաձայն,  համարվում է հիմնադրութային փաստաթուղթ, ինչը, նույն օրենքի 14-րդ հոդվածի 1-ին մասի համաձայն, ենթակա է ռազմավարական գնահատման և փորձաքննության՝ Նախագիծն անհրաժեշտ է լրացնել «թույլտվությունների առկայության» մասին դրույթով, ինչը սահմանված է Կառավարության 2022 թվականի օգոստոսի 24-ի «Ենթակառուցվածքներ ներդրումների դիմաց» օժանդակության տրամադրման միջոցառման իրականացման անհրաժեշտ բազային պահանջները, օժանդակության տրամադրման կարգը և պայմանները հաստատելու մասին»  N 1343-Ն որոշման (այսուհետ՝ Որոշում) հավելվածի 20-րդ կետում, այն է՝
«20. Ներդրումային ծրագրի իրականացման մեկնարկ է համարվում ներդրումային ծրագրի իրականացման համար օրենսդրությամբ սահմանված անհրաժեշտ թույլտվությունների առկայության պարագայում պատասխանատու մարմնի և շահառուի կողմից համատեղ հաստատված ժամկետը։»։
2. Լրացուցիչ ուսումնասիրել Որոշման 13-րդ կետը Նախագծում ներառելու նպատակահարմարությունը։
3. Որոշման 13-րդ և 20-րդ կետերի բովանդակությունը Նախագծում չներառելու դեպքում այդ մասին Նախագծի հիմնավորման մեջ ներկայացնել համապատասխան տեղեկություն։ 
	                        






   Ընդունվել է ի գիտություն։
 Նշված կետի առաջարկությունն արդեն իսկ կարգավորվում է Նախագծով սահմանված 12-րդ կետում։
      

	6. ՀՀ արդարադատության նախարարություն
	2023-05-30

	6. 
	N /27.3/27011-2023

	 ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2022 թվականի օգոստոսի 24-ի N 1343-Ն որոշման մեջ փոփոխություն և լրացում կատարելու մասին» Հայաստանի Հանրապետության կառավարության որոշման նախագծի վերաբերյալ 

1. «Հայաստանի Հանրապետության կառավարության 2022 թվականի օգոստոսի 24-ի N 1343-Ն որոշման մեջ փոփոխություն և լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում անհրաժեշտ է լրացնել ««Նորմատիվ իրավական ակտերի մասին» օրենքի 33-րդ, 34-րդ հոդվածներով» բառերը՝ հաշվի առնելով այն հանգամանքը, որ Նախագծով նախատեսվում է Որոշման մեջ կատարել փոփոխություն և լրացում, իսկ դրա իրավական հիմքը սահմանված է հիշյալ հոդվածներով: 
2. Նախագծի 2-րդ կետով նախատեսվում է Որոշման 1-ին կետից հետո լրացնել նոր կետ, հետևաբար անհրաժեշտ է «2.1» թիվը փոխարինել «1.1.» թվով:
3. Նախագծի 2-րդ կետով լրացվող 1.1-րդ կետի 1-ին ենթակետի «որոշմամբ հաստատված օժանդակությունը» բառերն անհրաժեշտ է փոխարինել «որոշման գործողությունը» բառերով:
4. Նախագծի 2-րդ կետով լրացվող 1.1-րդ կետի 3-րդ ենթակետի «միջգերատեսչական հանձնաժողով» բառերն անհրաժեշտ է փոխարինել «Հանձնաժողով» բառով՝ հաշվի առնելով նույն կետի 2-րդ ենթակետի կարգավորումը:
5. Նախագծի 3-րդ կետի «ուժի մեջ է մտնում» բառերից հետո անհրաժեշտ է լրացնել «պաշտոնական» բառը՝ հիմք ընդունելով Օրենքի 23-րդ հոդվածի 1-ին մասը:
6. Նախագծի առաջին էջի վերևի աջ անկյունում պետք է գրվի «ՆԱԽԱԳԻԾ» բառը՝ հաշվի առնելով «Նորմատիվ իրավական ակտերի մասին» օրենքի 21-րդ հոդվածի կարգավորումները: Իսկ Հավելվածի գլխագրում անհրաժեշտ է լրացնել համապատասխան վավերապայմանները:
7. Նախագծի Հավելվածի (այսուհետ՝ Հավելված) 3-րդ կետում կիրառվում է «անշարժ գույքի» ձևակերպումը: Սույն դեպքում, եթե խոսքը վերաբերում է Հավելվածի 2-րդ կետով սահմանված ենթակառուցվածքներին, ապա անհրաժեշտ է ձևակերպումը վերանայել՝ հիմք ընդունելով Օրենքի 15-րդ հոդվածի 2-րդ մասը, համաձայն որի՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ:
8. Հավելվածի 6-րդ կետի համաձայն՝ ներդրումային ծրագրի իրականացման համար տարածքի նկատմամբ շահառուն պետք է ունենա գրանցված սեփականության կամ առնվազն 10 տարվա վարձակալության կամ առնվազն 10 տարվա օգտագործման իրավունք: Իսկ Նախագծի 2-րդ կետով լրացվող 1.1-րդ կետի 1-ին ենթակետի համաձայն՝ սույն որոշմամբ հաստատված օժանդակությունը տարածվում է 2022 թվականի հունվարի 1-ից հետո մեկնարկած ներդրումային ծրագրերի վրա:
Այսպիսով, 2022 թվականի հունվարի 1-ից հետո մեկնարկած ներդրումային ծրագրերի համար գործող Որոշման 7-րդ կետով ներդրումային ծրագրի իրականացման համար սահմանված է տարածքի նկատմամբ շահառուի սեփականության կամ կառուցապատման կամ օգտագործման կամ վարձակալության գրանցված իրավունքի պահանջ: Նախագծով նախատեսվող կարգավորումների ընդունման արդյունքում գործնականում կարող է ստեղծվել մի իրավիճակ, երբ 2022 թվականի հունվարի 1-ից հետո մեկնարկած ներդրումային ծրագրերի շահառուները չեն բավարարի առնվազն 10 տարվա վարձակալության կամ օգտագործման իրավունքի պահանջին և չեն կարողանա օգտվել սույն օժանդակության ծրագրից:  
Այս կապակցությամբ հարկ է անդրադառնալ նաև «Նորմատիվ իրավական ակտերի մասին» օրենքի 28-րդ հոդվածի 2-րդ մասի համաձայն՝ Սահմանադրության 73-րդ հոդվածին համապատասխան` անձի իրավական վիճակը վատթարացնող օրենքները և այլ իրավական ակտերը հետադարձ ուժ չունեն, իսկ անձի իրավական վիճակը բարելավող օրենքները և այլ իրավական ակտերը հետադարձ ուժ ունեն, եթե դա նախատեսված է այդ ակտերով:
Վերոգրյալից ելնելով, գտնում ենք, որ Հավելվածի 6-րդ կետի կարգավորումը խնդրահարույց է և ունի վերանայման կարիք: 
9. Հավելվածի 9-րդ կետի համաձայն՝ օժանդակություն ստանալու համար շահառուն Հայաստանի Հանրապետության էկոնոմիկայի նախարարություն (այսուհետ՝ պատասխանատու մարմին) ներկայացնում է հայտ թղթային կամ էլեկտրոնային եղանակով՝ համաձայն N 1 ձևի։
Սույն դեպքում, անհրաժեշտ է նշել այն էլեկտրոնային հարթակը, որի միջոցով ներկայացվելու են հայտերը:
10. Հավելվածի 11-րդ կետի համաձայն՝ Հայաստանի Հանրապետության էկոնոմիկայի նախարարությունը հայտն ստանալուց հետո 5 աշխատանքային օրվա ընթացքում ուսումնասիրում է այն և թերությունների բացակայության դեպքում մեկ ամսյա ժամկետում շահառուի հետ կնքում է պայմանագիր փոխհատուցման տրամադրման մասին, իսկ հայտում թերությունների առկայության դեպքում վերադարձնում է շահառուին։
Նշված կարգավորումից պարզ չէ, արդյոք թերությունները վերացնելուց հետո շահառուն իրավունք ունի կրկին ներկայացնել հայտ, և եթե այո, ապա ինչ ժամկետներում: 
11. Նորմատիվ իրավական ակտերի մասին օրենքի 10-րդ հոդվածի 2-րդ մասի համաձայն՝ նորմատիվ իրավական ակտերում օտարերկրյա կազմակերպությունների անվանումները, ֆիզիկական անձանց անունները, աշխարհագրական օբյեկտների անունները, դրանց հապավումները, ինչպես նաև թարգմանության ոչ ենթակա իրավական, ֆինանսական, տեխնիկական և այլ տերմինները (եզրույթները) գրվում են հայերեն տառադարձությամբ: Անհրաժեշտության դեպքերում հայերեն հապավումների կամ տերմինների հետ փակագծերում կարող են կիրառվել նաև լատիներեն կամ օտարալեզու հապավումներ կամ տերմիններ: Նշվածը հաշվի առնելով՝ անհրաժեշտ է Հավելվածի 14-րդ կետի «Big 4» եզրույթը նախատեսել նաև հայերեն տառադարձությամբ:
12. Հավելվածի 16-րդ կետում առկա է չհամարակալված պարբերություն, հետևաբար անհրաժեշտ է այն համարակալել՝ հիմք ընդունելով «Նորմատիվ իրավական ակտերի մասին» օրենքի 14-րդ հոդվածի կարգավորումները: Բացի այդ, անհրաժեշտ է վերանայել Հավելվածի համարակալումը, քանի որ 16-րդ կետից հետո նշված է 18-րդ կետ:
13. Հավելվածի 18-րդ կետի «Օժանդակությունը» բառն անհրաժեշտ է փոխարինել «Օժանդակության» բառով:
14. Նախագծի նոր խմբագրությամբ շարադրվող Հավելվածից դուրս են գալիս մի շարք կարգավորումներ, մասնավորապես՝ ենթակառուցվածքի սեփականության, տնօրինման և տիրապետման իրավունքը կառավարությանը պատկանելու մասին դրույթը, բանկային երաշխիքի վերաբերյալ դրույթը և այլն, մինչդեռ հիմնավորմամբ որևէ անդրադարձ չի կատարվում նշված փոփոխությունների անհրաժեշտությանը, ուստի գտնում ենք, որ Նախագծի հիմնավորումն ունի լրամշակման կարիք: 
	                       











 Ընդունվել է։

 
Ընդունվել է։

Ընդունվել է։
  

Ընդունվել է։

Ընդունվել է։    


Ընդունվել է մասնակի։
Հավելվածի 3-րդ կետը լրամշակվել է՝ հաաձայն որի, անշարժ գույքի շրջանակներում չի ներառվում կառուցվելի ենթակառուցվածքը։




Ընդունվել է մասնակի։
Նշված կետը լրամշակվել է և շարադրվել է՝ հիմք ընդունելով ՀՀ կառավարության 2022 թվականի օգոստոսի 24-ի N 1343-Ն որոշման Հավելվածի 7-րդ կետը։



















Ընդունվել է:




Ընդունվել է:
 Կետը լրամշակվել է։





Ընդունվել է։








Ընդունվել է։




Ընդունվել է։

Ընդունվել է։


Ընդունվել է։
Հիմնավորումը լրամշակվել է։
 




